
Аннотация: Бизнинг юртимизда мустақилликнинг биринчи кунларидан бошлаб мил-
лий мафкуранинг, ўзбек жамиятининг миллий ғоясини шакллантиришга эътибор берилди. 
“Миллий истиқлол мафкураси халқимизга хос бўлган энг муқаддас туйғу ва тушунчалар-
нинг мужассам ифодаси бўлиши керак”

Калит сузлар: Фикр , гоя , мафкура , тизим , халкаро терроризм , диний экстремизм , 
мафкуравий иммунитет .

Инсоният тараққиётининг сўнги босқичида “homo sapiens” деб аташ одат тусига кирган 
одамзот вакиллари пайдо бўлди, деб хулоса қилади ҳозирги ижтимоий-гуманитар фанлар. 
Хўш, бу авлод ўзидан аввалгилардан нимаси билан фарқланарди? Бу биологик тур фик-
рлаш қобилиятига эга бўлган «онгли одам» саналади. Энди бу одамлар жамоага аввалги 
даврдагидек фақатгина моддий эҳтиёжларини қондириш учунгина эмас, балки маънавий 
ташналикни босиш учун онгли бирика бошладилар. Шундай қилиб, илк жамиятлар ибти-
доий тузум даврида куртак ота бошлади. 

Ғоя дунёқараш тизимида алоҳида ўринга эга. Инсон билиш ва амалиёт фаолиятда қайси 
ғояга таянганлигини англаш мумкин. Дунёнинг илмий манзараси, уни тадқиқ этиш усул-
лари, методологияси каби масалалар ҳам бевосита ғоя билан боғлиқ. Бу фикр тасдиғини 
илмий тадқиқотлар методологияси мисолида кузатиш мумкин.

Инсоният тарихида илм-фан, ижтимоий ривожланиш муайян даврда барқарор ривожла-
нишини кузатишимиз мумкин. Лекин, бу ҳолатни изидан чиқарувчи ғоянинг пайдо бўлиши 
ривожланишнинг янги йўналишга бурилишига олиб келади. Жамиятнинг ривожланиши 
учун янги имкониятлар очилади. Ғоя асосида янгича таълимотлар, концепциялар, нуқтаи 
назарлар шаклланади. Янги ғоялар доим пайдо бўлади. Улар туфайли жамиятда содир 
бўлаётган ўзгаришлар, инновацион ва янги технологиялар жорий этилади.

Шунингдек, илмий ғоя тажрибалар натижасини умумлаштирувчи билим шакли эканли-
гига эътибор қаратиш зарур. Бу билим предмет ва ҳодисаларнинг мавжуд хусусиятлари, 
ҳозирги ҳолатини акс эттириши билан бирга, уларнинг тараққий этиш йўналишларини, 
келажакда эришадиган ҳолатларини ҳам ифода этади. Илмий ғоя нарса ва ҳодисаларни 
тушунтириш муаммоларини ечишнинг янги усулларини қидириб топишнинг эвристик та-
мойиллари сифатида аҳамиятлидир. 

Илмий ғояларни табиий-илмий ва ижтимоий турларга бўлиш мумкин. Табиий-илмий 
ғоялар ва ижтимоий ғояларнинг ривожланиши учун жамиятнинг илмий салоҳияти етарли-
ча юқори бўлиши зарур. Иккинчидан, табиий-илмий ғоялар ривожланиши, тасдиқланиши 
ёки инкор этилиши учун муайян моддий, илмий-техникавий шарт-шароитлар бўлиши та-
лаб этилади. Бундай имкониятлар бўлмаса, илмий ғоялар зарур шароит етилгунига қадар 
маданий ҳодиса сифатида қолиб кетиши мумкин. Ижтимоий ғоя, табиий-илмий ғоялардан 
фарқли ўлароқ, ижтимоий жараёнларга бевосита таъсир ўтказа олади. Ижтимоий ғоялар 
орасида миллий ғоянинг ўрни алоҳида. Миллий ғоя халқни бирлаштириш, муайян мақсадга 
йўллаш, шунингдек башорат этиш хусусиятларига эга. Ҳар қандай ғоя амалиётга, моддий 
ҳаётга татбиқ этилиши учун мавжуд ижтимоий-сиёсий, иқтисодий шароит ўзгартирилиб, 

янги ғояга мос шароитлар жорий этилиши керак.  Ўзбекистон Республикаси Президенти 
Шавкат Мирзиёевнинг Самарқанд шаҳрида ўтган “Марказий Осиё: ягона тарих ва умумий 
келажак, барқарор ривожланиш ва тараққиёт йўлидаги ҳамкорлик” мавзусидаги халқаро 
конференцияда сўзлаган нутқида: “Бизнинг тажрибамиз шуни кўрсатмоқдаки, биринчи 
галда ёшларни илм-маърифатга ўргатиш, уларга ислом динининг инсонпарварлик моҳияти, 
ислом маданиятининг асл қадриятларини етказиш экстремизмга қарши курашишнинг энг 
самарали воситаси ҳисобланади”. 

Зотан, «ижтимоий ғоялар уюштирувчилик кучига эгадир. Ижтимоий ғоя кимнинг ман-
фаатларини ҳимоя қилишига, асосланишига қараб фарқланувчи хилма-хил шакллари, ўз 
моҳиятидан келиб чиққан ҳолда жамият тараққиётига турлича, хусусан, ўта салбий таъсир 
қилиши ҳам мумкин». Буни биз агрессия, яъни тажовузкорликнинг «хавфли» (деструктив) 
тури бўлган терроризм мисолида кўришимиз мумкин. 

Жамиятни янгиланишига олиб келадиган миллий қадриятларимизни ёшлар онги ва 
қалбига сингдириш муҳим аҳамиятга эга. Ёшларда меҳнатсеварлик, адолатпарварлик, 
меҳр-оқибат туйғуларини шакллантиришда оила, маҳалла, меҳнат жамоаларининг ролини 
ошириш зарур.

Мамлакатимизнинг ривожлантириш стратегияси туб таркибий ўзгаришлардан изчил 
тараққиётга ўтиш жараёнини ўзида акс эттиради; шу билан бирга, унда мураккаб систе-
маларга хос бўлган, узоқ давр учун эмас, балки муайян давр учун мўлжалланган ривож-
ланишнинг вазифа ва мақсадлари таъкидланди. Фалсафий-методологик ёндашув нуқтаи 
назаридан мамлакатимизда барча демократик ислоҳотлар ва фуқаровий жамиятни ривож-
лантириш муаммоларини яхлит бир тизим сифатида эътироф этиш мумкин. Шу ўринда 
президентимиз Ш.Мирзиёевнинг ташаббуси билан ташкил этилган “Халқ қабулхоналари” 
фаолияти диққатга сазовордир.

Мамлакатимизда ўтказилаётган ислоҳатлар, миллий ғоя ва ривожланишнинг “ўзбек мо-
дели” каби таъсир этувчи омиллар асосида республика тараққиётида янги босқичларга 
ўтишни кўрсатиш мумкин. Бу чора тадбирлар юқорида қайд этган вазифалар билан вай-
ронкор, экстремизм, терроризм каби ғояларнинг таъсирига қарши туради. Ўтиш даври-
да давлат бош ислоҳатчи сифатида таъкидланади. Бу ёндошувни жаҳоннинг молиявий 
иқтисодий инқирози даврида ўзининг муҳим аҳамиятга эгалигини кўрсатиш мумкин. Ре-
спубликамизда юқорида кўрсатилган тамойилларга асосланган ушбу инқироздан чиқиш 
тадбирлари ишлаб чиқилган. 

Инсонда эътиқодни ўзгартириш ва шакллантириш ўта мураккаб масала. Унинг ўзига хос 
муаммо ва омиллари мавжуд ва у кўп вақтни талаб қилади. Шу сабабли ёшларни миллий 
ғоя руҳида тарбиялаш, бугунги глобаллашув шароитида ўзликни англашдек мураккаб жа-
раённи амалга оширишнинг барча имкониятларидан фойдаланишни, улар онги ва қалбини 
ёт ғоя ва мафкуралар, турли ахборот хуружларидан муҳофаза қиладиган кучни, миллий 
руҳни уйғотишимизни тақозо қилади. Ана шундай ўзликни англаш, миллий ғоя руҳини 
инсон қалби ва онгига сингдирадиган воситалардан бири бу – тарихдир. “Тарих хотираси, 
халқнинг, жонажон ўлканинг, давлатимиз ҳудудининг холис ва ҳаққоний тарихини тиклаш 
миллий ўзликни англашни, таъбир жоиз бўлса, миллий ифтихорни тиклаш ва ўстириш 
жараёнида муҳим ўрин тутади. Шу маънода ёшларда тарихий хотирани уйғотиш, тарихий 
онг ва тафаккурни шакллантириш бўйича кенг кўламли ишлар амалга оширилмоқда.

Халқимиз тарих саҳнасида кеча яқинда пайдо бўлмаган, унинг қадриятлари ва маънавий 
бойликларининг илдизлари минг йиллар нарига бориб тақалади. Жамиятимизда юз бера-
ётган ўзгаришлар, озод ва обод Ватан ғояси ҳам тарих булоқларидан озиқланаётганлигини, 
у шунчаки йўқ ердан пайдо бўлиб қолмаганлигини тушунишда тарихий онгнинг ўрни 
катта. Бугун тарихий онг ва тарихий тафаккурни шакллантириш учун барча шароит ва 
имкониятлар яратилган. Аммо улардан етарлича фойдаланилмаётганлиги муаммо бўлиб 
турибди. Миллий ғояни шакллантиришда тарихий тафаккурнинг аҳамияти қуйидагиларда 
намоён бўлади: 

-таълимнинг барча босқичларида тарих фани дарсларининг савиясини ошириш, тарихий 
воқеа, ҳодиса ва саналарни қуруқ ёдлаш эмас, балки юракдан ўтказиш орқали ўқувчилар 
онгига сингдириш, ушбу жараёнларни ўз қалбида ҳис этиб, аждодларининг вориси экан-
лигини ва уларга муносиб бўлишга ундаш;

-халқимизга хос бағрикенглик, меҳнатсеварлик, ватанпарварлик, юрт тинчлигини 

улуғлаш, комил инсонни тарбиялаш ғояларини тарихий воқеалар ва билимлар билан асос-
лаш, уларни халқимиз маънавиятининг кўзгуси сифатида баҳолайдиган бадиий асарлар, 
фильмлар, кўрсатувлар яратиш орқали миллий ғоя тарғиботи самарадорлигини ошириш;

-юртимизда кечаётган сиёсий, ижтимоий, иқтисодий ва маданий жараёнларни тарихий 
билимлар асосида таҳлил қилиб, воқеа ҳодисаларни қонуниятлар билан тушуниб улар асо-
сида ҳаётий мақсадларни белгилай  оладиган мустаҳкам эътиқодни шакллантириш. 

Зотан, миллий ғоя тарғиботи, юксак маънавиятни ривожлантириш, ватанпарварлик 
ғояларини кенг тарғиб этиш ҳар қандай демократик таълимнинг ажралмас қисмидир. Шу 
жиҳатдан, ўқитишнинг замонавий усул ва услубларидан фойдаланиш, таълим жараёнида 
миллий менталитет ва шарқона одоб-аҳлоқ мезонлари уйғунлигини таъминлаш долзарб 
аҳамият касб этиши аҳамиятлидир. Ёшларнинг иқтисодий, сиёсий ва ижтимоий бегонала-
шувини бартараф этишнинг энг самарали ечими замонавий ва ёшларнинг ҳар жиҳатдан 
ривожланиб бориши ҳисобга олинган таълим ва тарбия воситалари уйғунлигидир.

Хулоса сифатида республикамиз президенти Ш.М.Мирзиёевнинг “Бугун мамлакатимиз-
нинг барқарор ривожланиш йўлида изчил илгарилаб боришини таҳлил қилар эканмиз, 
ўтган йили принципиал муҳим ислоҳотларни амалга ошириш бўйича қатъий қадамлар 
қўйилди, деб айтишга барча асосларимиз бор. Бу ислоҳотларнинг асосий мақсади - аҳоли 
учун муносиб ҳаёт даражаси ва сифатини таъминлашдир. Жадал ва барқарор ривожла-
нишга қаратилган бу сиёсат бундан кейин ҳам сўзсиз давом эттирилади”, деган  таъкидли 
сўзлари аҳамиятлидир.

